
Breytingar á gr. 9.1.
• Undirstrikuðum og feitletruðum texta bætt við ákvæðið:
9.1. Iðgjald til samtryggingardeildar lífeyrissjóðsins skal vera skv. kjara- eða
ráðningarsamningi, ekki lægra en 12% af launatekjum sjóðfélaga 16 til 70 ára sem
tilgreind eru í greinum 9.2. eða 9.3., og mynda þau rétt til samtryggingarverndar
samkvæmt ákvæðum samþykkta sjóðsins. Sjóðfélaga er heimilt að ráðstafa iðgjaldi
umfram 12% af iðgjaldsstofni í tilgreinda séreignardeild, enda sé gert ráð fyrir slíku í
kjara- eða ráðningarsamningi, sbr. gr. 22. Hámark iðgjaldshlutfalls sem greitt verður af
til samtryggingardeildar lífeyrissjóðsins skal vera jafnhátt því sem hæst er um samið í
kjarasamningi aðildarsamtaka sjóðsins. Sjóðfélaga er heimilt að hækka eða lækka
iðgjald til samtryggingarverndar frá því sem kjara- eða ráðningarsamningur segir til um
innan ofangreindra marka enda sé gerður um það sérstakur skriflegur samningur á milli
sjóðfélaga og lífeyrissjóðsins. Lífeyrissjóðurinn setur og gefur út skilmála um slíkan
samning. Um ráðstöfun iðgjalda sem berast sjóðnum vegna þeirra sem eru yngri en
16 ára og eldri en 70 ára fer samkvæmt gr. 9.13.



Ný grein – 9.13.
• Ný grein bætist við fyrir aftan ákvæði 9.12.

9.13. Iðgjöld sem greidd eru sjóðnum vegna þeirra sem eru yngri en 16 ára eða eldri
en 70 ára skulu lögð inn í séreignardeild sjóðsins í nafni sjóðfélaga í þá
fjárfestingarleið sem ber minnstu áhættu hjá sjóðnum á hverjum tíma, nema
sjóðfélagi ákveði aðra fjárfestingarleið. Skal þá leggja inn bæði iðgjald sjóðfélaga og
mótframlag launagreiðanda. Skal tilkynna viðkomandi sjóðfélaga um slíka
ráðstöfun. Fer um útgreiðslu eftir almennum ákvæðum séreignardeildarinnar.



Grein 16.2. felld á brott
• Yfirstrikaður texti fellur á brott

16.2. Iðgjöld sem greidd eru sjóðnum vegna þeirra sem eru 70 ára eða eldri skulu
lögð inn í séreignardeild sjóðsins í nafni sjóðfélaga í þá fjárfestingarleið sem ber
minnstu áhættu hjá sjóðnum á hverjum tíma, nema sjóðfélagi ákveði aðra
fjárfestingarleið. Skal þá leggja inn bæði iðgjald sjóðfélaga og mótframlag
launagreiðanda. Skal tilkynna viðkomandi sjóðfélaga um slíka ráðstöfun. Fer um
útgreiðslu eftir almennum ákvæðum séreignardeildarinnar. Iðgjöld sem greidd eru
sjóðnum vegna þeirra sem eru yngri en 16 ára skal endurgreiða sjóðfélaga og
launagreiðanda iðgjaldshluta þeirra. Skal slík endurgreiðsla eiga sér stað eigi
sjaldnar en tvisvar á ári.



Greinargerð með breytingum á gr. 9.1., 9.13. og 
16.2.
Grein 9.1:

Grein 9.1. fjallar um greiðslu og ráðstöfun iðgjalda til sjóðsins. Lagt er til að við bætist
tilvísun til nýs ákvæðis sem fjallar um greiðslu og ráðstöfun iðgjalda til sjóðsins hjá
þeim sem eru yngri en 16 ára eða eldri en 70 ára.

Grein 9.13.:

Um er að ræða breytingu á ákvæði 16.2., sem talið er að eigi betur heima í 9. kafla
samþykktanna fremur en 16. kafla samþykktanna sem fjallar um endurgreiðslu
iðgjalda. Lagt er til að hætt verði að endurgreiða iðgjöld sem greidd eru sjóðnum vegna
þeirra sem eru yngri en 16 ára og þess í stað verði iðgjöld þeirra ráðstafað í
séreignardeild sjóðsins. Breytingin felur í sér að farið er eins með iðgjöld þeirra sem
ekki eru skyldugir til að tryggja sér aðild að lífeyrissjóði samkvæmt lögum, þ.e. þeirra
sem eru yngri en 16 ára eða eldri en 70 ára.

Grein 16.2.:

Ákvæðið fellur á brott með vísan til rökstuðnings í grein 9.13.



Breytingar á gr. 9.12.
• Undirstrikuðum og feitletruðum texta bætt við ákvæðið, yfirstrikaður texti

felldur á brott:

9.12. Framlagi hvers árs til jöfnunar örorkubyrði lífeyrissjóða, sbr. 18. gr. laga nr. 113/1990 um tryggingagjald,
skal ráðstafa í samræmi við ákvæði 19. gr. reglugerðar nr. 391/1998 um skyldutryggingu lífeyrisréttinda og
starfsemi lífeyrissjóða þannig að ávinnsla nýrra réttinda og lífeyrir vegna geymdra réttinda hækki á komandi ári
eins og nánar er tilgreint hér:

a. Auka skal réttindainnvinnslu sjóðfélaga sem nemur 4.2%4,5% iðgjalda þeirra. Réttindi skv. ákvæði þessu
reiknast að fullu skv. reglum um aldursháða ávinnslu. Þessi réttindi skal auðkenna sérstaklega í
réttindabókhaldi sjóðsins og veita þau ekki rétt til framreiknings.

b. Greiða skal viðbótarlífeyri til lífeyrisþega annarra en barnalífeyrisþega sem nemur 2,0%1,5% af lífeyri þeirra.
Viðbótarlífeyririnn greiðist mánaðarlega eins og annar lífeyrir. Þessi viðbótarlífeyrir skal merktur sérstaklega í
réttindabókhaldi sjóðsins.

Framangreint framlag til aukningar réttindaávinnslu og lífeyrisgreiðslna skulu hverju sinni að hámarki nema
örorkuframlagi ársins. Tryggingastærðfræðingur sjóðsins skal árlega meta skuldbindingar sjóðsins skv.
framangreindri reglu miðað við örorkuframlag ársins og vænt iðgjöld og lífeyrisgreiðslur á komandi ári og gera
tillögu um breytingu á hundraðshluta viðbótarávinnslu og lífeyris, gefi matið til þess tilefni. Skal sjóðstjórn þá
leggja tillögur að breytingum samþykkta lífeyrissjóðsins fyrir ársfund hans svo tryggt sé að örorkuframlagið dugi
fyrir skuldbindingum skv. a. og b. lið hér að framan.



Greinargerð með breytingum á gr. 9.12.
Samkvæmt 2. mgr. greinar 9.12. í samþykktum sjóðsins skal tryggingastærðfræðingur sjóðsins árlega meta
skuldbindingar sjóðsins skv. reglu 9.12. miðað við örorkuframlag ársins og vænt iðgjöld og lífeyrisgreiðslur á
komandi ári og gera tillögu um breytingu á hundraðshluta viðbótarávinnslu og lífeyris, gefi matið tilefni til þess.
Skal sjóðsstjórn þá leggja tillögur að breytingum á samþykktum sjóðsins fyrir ársfund svo tryggt sé að
örorkuframlagið dugi fyrir skuldbindingum hans.

Framangreindar iðgjalda- og lífeyrishækkanir komu inn í samþykktirnar árið 2011 og höfðu lífeyrisþegar þá ekki
fengið viðbótarréttindi á sín iðgjöld og var þá talið sanngirnismál að veita þeim sömu hlutfallslegu hækkun á
lífeyrisgreiðslur. Með hverju árinu sem líður hefur stærri hluti lífeyrisþega áunnið sér viðbótarréttindi ofan á
iðgjaldagreiðslur. Af þessum sökum hefur stjórn lagt til á síðustu tveimur ársfundum, í samræmi við tillögur
tryggingastærðfræðings, að lækka hlutfallslega viðbót lífeyrisþega til framtíðar. Breytingin er áætluð í skrefum til
þess að lífeyrisþegar verði fyrir sem minnstum áhrifum lækkunarinnar. Áætlað er að ráðstöfun framlagsins til
lífeyrishækkana lækki um 0,5% á ári þar til hún líður undir lok, með þeim fyrirvara að staða framlagsins skal
ávallt vera í jafnvægi. Breytingin miðast við áramót og tekur því gildi 1.1.2027.

Áætluð ráðstöfun næstu ára er sem hér segir:
Lífeyrishækkanir Iðgjaldahækkanir

2026 2,0% 4,2%
2027 1,5% 4,5%
2028 1,0% 4,8%
2029 0,5% 5,2%
2030 oáfr. 0,0% 5,6%



Breytingar á viðauka B – ráðstöfun örorkuframlags
• Í töflu um ráðstöfun örorkuframlags bætist við ný lína sem fjallar um ráðstöfun

orkuframlags frá og með 1.1.2027.

Frá og með Aukin réttindaávinnsla Viðbótarlífeyrir

gr. 9.12.a gr. 9.12.b

1.9.2011 4,5% 4,5%

1.1.2018 4,0% 4,0%

1.1.2024 3,6% 3,0%

1.1.2025 4,0% 2,5%

1.1.2026 4,2% 2,0%

1.1.2027 4,5% 1,5%



Greinargerð með breytingum á viðauka B
Breytingin er lögð til í því skyni að til staðar sé skýrt yfirlit um réttindi sem myndast hafa vegna
framlags til jöfnunar á örorkubyrði.



Breytingar á gr. 23.2.
• Undirstrikuðum og feitletruðum texta bætt við ákvæðið:

23.2. Þeir sem vilja greiða til séreignardeildar skulu gera skriflegan
samning við sjóðinn í samræmi við ákvæði laga nr. 129/1997 og
reglugerð með lögunum þar um. Einnig er heimilt á grundvelli
kjarasamnings, án skriflegs samnings við sjóðinn, að taka við
greiðslum iðgjalds frá atvinnurekanda til séreignarsparnaðar
launamanna án framlags af þeirra hálfu. Berist sjóðnum iðgjald til
séreignardeildar án þess að skriflegur samningur hafi áður verið
gerður skal leggja iðgjald inn í séreignardeild sjóðsins í nafni
sjóðfélaga í þá fjárfestingarleið sem ber minnstu áhættu hjá
sjóðnum á hverjum tíma, nema sjóðfélagi ákveði annað. Skal
tilkynna viðkomandi sjóðfélaga um slíka ráðstöfun og hann
upplýstur um skilmála deildarinnar. Telst þá kominn á samningur
milli aðila nema ráðstöfun sé andmælt innan þriggja mánaða frá
dagsetningu tilkynningar.



Greinargerð með breytingum á gr. 23.2.
Ákvæðinu er ætlað að taka á þeim aðstæðum þegar sjóðnum berast iðgjöld í
séreign frá sjóðfélaga án þess að samningur hafi áður verið gerður. Ákvæðið
byggir á því aðmeð greiðslu iðgjalds komist á samningur á milli lífeyrissjóðsins
og sjóðfélaga á grundvelli almennra skilmála séreignardeildarinnar nema
þeirri ráðstöfun sé andmælt innan þriggja mánaða frá því tilkynnt er um
móttöku iðgjaldsins og ráðstöfun þess. Tekur ákvæðið jafnframt á vali á
fjárfestingarleið við þær aðstæður og gerir ráð fyrir ráðstöfun í þá
fjárfestingarleið sem ber minnstu áhættu hjá sjóðnum á hverjum tíma nema
sjóðfélagi ákveði annað.

